
Kuala Lumpur: Perdana Menteri, Tun Dr 
Mahathir Mohamad disenaraikan sebagai 
50 Tokoh Dunia Paling Berpengaruh 2019 
oleh portal antarabangsa, Fortune.com.

Pemilihan beliau yang menduduki tangga 
ke-47 senarai itu meletakkan beliau dalam 
kelompok tokoh ternama lain, termasuk 
pengasas Microsoft, Bill Gates bersama isteri, 
Melinda pada kedudukan nombor satu.

Ini diikuti Perdana Menteri New Zealand, 
Jacinda Ardern yang berjaya menangani isu 
serangan masjid di Christchurch baru-baru 
ini, yang turut menyaksikan negara itu me- 
nguatkuasakan larangan baharu memba- 
bitkan penggunaan senjata api.

Tokoh berpengaruh lain turut disenarai­
kan ialah Duke of Sussex, Putera Harry dan 
isterinya, Meghan Markle pada tangga 42.

Dalam laporannya, Fortune.com menya- 
takan pada usia mencecah 93 tahun, Dr 
Mahathir mencipta sejarah apabila kembali 
menerajui kepemimpinan Malaysia.

Di bawah era kepemimpinannya yang 
terdahulu selama 22 tahun dari 1981 hingga 
2003, Malaysia mengalami transformasi ce- 
merlang, terutama dalam konteks pemba- 
ngunan dan sosioekonomi.

Sepanjang tempoh itu juga, Dr Mahathir 
memacu kejayaan Malaysia sebagai kuasa 
ekonomi serantau, selain berjaya memimpin 
negara ini mendepani beberapa krisis ke- 
wangan dunia.

Pada Pilihan Raya Umum Ke-14 (PRU14) 
pada Mei tahun lalu, Dr Mahathir sekali lagi 
mengejutkan dunia apabila mengetuai Pa- 
katan Harapan (PH) mencatatkan keme- 
nangan besar apabila berjaya menumbang- 
kan dominasi Barisan Nasional (BN).


